           Исмәгыйлева Гөлнара Таһир кызының  дәрес планы
  7 нче сыйныф
 Тема: Җөмләнең иярчен кисәкләре. Аергыч һәм аның белдерелүе
 Максат:Аергычның нинди сүз төркемнәре белән белдерелүен ачыклау.

             Җөмләнең баш кисәкләрен ныгыту, матур язу күнекмәләре булдыру.

             Белемгә омтылыш тәрбияләү.
Җиһазлау:Магнитофон, карточкалар, кассета, плакат “Дустым портреты”,

                  таблицалар, кроссвордлар, проектор, компьютер, диск “Татар теле 5 класс”
Материаллар:Диктантлар җыентыгы, аңлатмалы сүзлек
Дәреснең тибы: Яңа тема белән танышу дәресе

Дәрес төре: дәрес-әңгәмә

Укыту методы: дәреслек белән эшләү

                                        Дәрес планы

1.Актуальләштерү

   Дәреснең максаты белән таныштыру

2.Үткәннәрне искә төшерү

  59 нчы күнегү

3.Яңа тема белән таныштыру

   1)Аергыч һәм аның белдерелүе белән танышу (таблица ярдәмендә)

   2)Дәреслек белән эш

   3)Кагыйдә белән танышу                                                                                                       4)62 нче күнегү (телдән)

    5)63 нче күнегү (группалап эшләү)

     6)64 нче күнегү(язмача)

   6)Тизәйткеч әйтү, аергычларны табу

    4.Ял минуты

    5.Үткәннәрне ныгыту

  1)Табышмакларның җавапларын әйтү, сүзтезмәләр төзү. Аергычларның белдерелүен (нинди сүз төркемнәрдә) карточкаларда күрсәтү

  2)Кроссвордлар чишү. 

  3)Мөстәкыйльэш. Җөмләләрне җөмлә кисәкләре ягыннан тикшерү (билет-     лап)
  4) Компьютерда белемнәрне тикшерү

6.Йомгаклау

  1)Өй эше бирү . “Дустым портреты” темасына язманы дәвам итү (Күп нокталар урынына тиешле сүзләр куеп, җөмләләрне тулыландырып язарга)

  2)Китап күргәзмәсе оештыру.
                                  Дәрес барышы

У.Хәерле көн , укучылар!
    Имин үтсен көнегез!

    Кәефләрегез ничек соң?

Б.Кояшлы иртә кебек

У.Татар телен ,Тукай телен

    Өйрәнергә дип килдек.

У.Бүгенге дәрестә без сезнең белән җөмләләрнең иярчен кисәкләре белән таныша башларбыз. Аергыч һәм аның белдерелүе белән якынрак танышыр-быз. Күнегүләр эшләрбез, кроссвордлар чишәрбез, табышмакларның  җавап-ларын табып, алардан сүзтезмәләр ясарбыз.Аергычларның нинди сүз төркеме белән белдерелгәнен карточкаларда күрсәтербез.Белемнәребезне компьютер ярдәмендә тикшереп тә алырбыз.

  Хәзер өй эшләрен дә тикшереп үтик. Өй эше итеп сезгә 59 нчы күнегү бирелгән иде. Проектор ярдәмендә бергәләшеп тикшерәбез.

  Без сезнең белән җөмлә кисәкләрен өйрәнә башладык, әйдәгез искә төшереп үтик әле.

У.Ия диеп җөмләнең кайсы кисәген атыйбыз? Сорауларын искә төшерик.

Б. 

У.Ия нинди сүз төркемнәре белән белдерелә?

Б.

У.Ә хәбәр турында нәрсәләр беләсез?

Б.

У. Гади хәбәр нинди сүз төркеме белән белдерелә?

Б.

У.Кушма хәбәр нинди сүз төркемнәре белән белдерелә ала?

Б.

У.Кайсы очракта ия белән хәбәр арасына сызык куела?

Б.

У.Хәзер яңа тема белән таныша башларбыз.Дәфтәрләргә числоны язып куйыйк. Икенче юлга теманы язабыз.
У.Җөмләнең иярчен кисәкләрен искә төшерик. Тәмамлык нинди сорауларга җавап булып килә?

Б.

У.Аергыч турында ниләр беләбез?

Б.

У.Хәл нинди сорауларга җавап булып килә?

Б.

У.Яңа тема белән танышыйк.Шушы җөмләгә игътибар итик.(Таблицада алдан язылып куела, аергычлар күрсәтелгән.) 
  Өйнең эче Тукай яшәгән заманга туры китереп җиһазландырылган.

У. Шушы җөмләне җөмлә кисәге ягыннан тикшерик.

  Эче-ия, Җиһазландырылган-хәбәр. Нәрсәнең эче?Өйнең-аергыч.Ничек җиһазландырылган?Туры китереп-хәл. Нәрсәгә? Заманга тәмамлык. Нинди заманга?Тукай яшәгән заманга-аергыч.Аергычларның нинди сүз төркемнәре белән белдерелгәнен ачыклыйк.
  Өйнең-иялек килешендәге исем.Тукай-исем.Яшәгән-сыйфат фигыль.

Бүген тагын бер төшенчәне истә калдырырга тиешбез. Аергыч ачыклап килгән сүз аерылмыш була.Бу җөмләдә

    Өйнең эче ;өйнең-аергыч, иялек килешендәге исем белән белдерелгән.Ә эче-аерылмыш. Тукай яшәгән - аергыч,исем һәм сыйфат фигыль белән белде-
релгән. Заманга-аерылмыш.

Бу өйне төрле милләт кешеләре кызыксынып карый.
 Кешеләре-ия, карый-хәбәр.Кайсы өйне? Бу өйне? Бу-аергыч, алмашлык белән белдерелгән. Өйне-аерылмыш.Төрле милләт-аергыч. Төрле-сыйфат,

милләт-исем белән белдерелгән. Кешеләре-аерылмыш.

Салмак хәрәкәтле, тыныч табигатьле бу малай укытучыга шунда ук ошады.

      Салмак хәрәкәтле, тыныч табигатьле,бу-аергыч,рәвеш һәм сыйфатлар белән белдерелгән.Бу-алмашлык.Малай-аерылмыш.
Икенче көнне малай яңа дуслар тапты.

Икенче-аергыч, сан белән белдерелгән. Көнне-аерылмыш.Яңа-аергыч, сыйфат белән белдерелгән. Дуслар-аерылмыш. 
Без әдәбият дәресендә “Кәҗүл читек” хикәясен укыдык.

  Әдәбият-аергыч,исем белән белдерелгән. Дәресендә-аерылмыш.”Кәҗүл читек”-аергыч, исем белән белдерелгән. Хикәясен-аерылмыш.

Без шагыйрь Әхмәт Рәшит белән очраштык.

 Шагыйрь-аергыч, исем белән белдерелгән.Әхмәт Рәшит-аерылмыш.
У.Мисаллардан күренгәнчә, аергыч нинди сүз төркемнәре белән белдерелә ала?

Б.(кагыйдәне үзләре чыгаралар)

У.Дәреслектә ничек бирелде икән?

Б.(укыйлар)

У.62 нче күнегүне табыгыз.Биреме белән танышыйк.Бу күнегүне телдән эшләрбез(Һәр укучы 1 җөмлә укый һәм аңлата)
У.Сүзлек эше. Бодай көшеле-сугылган 
арыш өеме.

  63нече күнегүне дә телдән генә карарбыз. Бирем белән танышыйк. Җөмләдән  аергычларны табабыз һәм нинди сүз төркеме белән белдерел-гәнен аңлатабыз.Бу күнегүне группаларга бүленеп эшләрбез.(киңәшәләр, һәр группадан берәр укучы җавап бирә)
 Беренче җөмләдә аергыч Айсылуның –иялек килешендәге исем белән белдерелгән, чын-сыйфат(укучылар дәвам итә).
У.64 нче күнегүне дәфтәрләргә язмача эшләрбез. Бирем белән танышыйк....
“Хуш исле печән өстендә” өзеге белән танышу.Текстның эчтәлеген сөйләтү.

Дәфтәрләргә аергычларны аерылмышлары белән язу, аергычларның нинди сүз төркеме белән белдерелүен билгеләү.
У.Хәзер  дөреслеген бергәләп кодоскоп аша тикшерербез (үзбәя бирү)
У.Тизәйткеч өйрәнербез .

   Син кара, кара, кара!

   Өстәлдә кара кара.
   Кипкән ул кара кара,

   Бик кирәк яңа кара,

   Буялма тагын, кара.

У. Тексттан аергычларны табыйк.

Б.Кара,яңа.

У.Ял тукталышы .

У.Мин сезгә табышмаклар укыйм. Сез җавапларын әйтерсез. Шул сүздән сүзтезмә төзербез.Әмма бер шарты бар. Бу сүзтезмәдә аергыч булырга тиеш.
Текстта аергычлар булса аларны да әйтәбез, кайсы сүз төркеме белән белдерелгәнен карточкаларда күрсәтәбез. Мәсәлән:

   Ишектән керә-

   Түргә менеп утыра,

   Ул нәрсә?

Б.Суык.

У.Сүзтезмә төзик

  Суык көн.

Уенны дәвам итик.

  Киеме аның-ак тун,

  Бөркәнә яшел шәлен.
  Үзе бөдрә булса да,

   Бөдрә чәче юк аның.

Б.Каен.

У.Табышмакның бирелешендә дә аергычлар бар.

Б.Ак, яшел, бөдрә.

У.Нинди сүз төркемнәре белән белдерелгән?

   Карточкаларда күрсәтегез.

Б.

У.Сүзтезмә төзегез.” Каен” сүзе аергыч булсын.

Б.Каенлы юл.

У. Утсыз да яндыра,

     Корт чаккан эз калдыра,

     Үсә койма буенда,

     Гел чагуда уенда.

Б.Кычыткан.

У.Сүзтезмә төзик.

Б.Кычыткан ашы.
У.Бу текстта нинди аергычлар бар?

Б.

У.Нинди сүз төркеме белән белдерелгән?

Б.

У.Бер төс аның бер иҗеге,

    Икенчесе сыек нәрсә;

    Өченчесе ул авылны

    Шул икегә бай дип әйтә.

Б.Аксубай

У.Сүзтезмәләр төзегез.

Б.

У.Нинди сүз төркеме белән белдерелгән?

У.Бер кисәге тамырларда агып йөри,
   Икенчесе җир өстендә чабып йөри.

   Һәм алар үз итсәләр берсе-берсен

   Өзә ала хәтта җирнең тарту көчен.

Б. Канат.

У.Сүзтезмә төзик.

Б.Канатлы дуслар

У.Бу текстта нинди аергычлар бар?

Б.

У.Ә хәзер кроссвордлар чишәрбез.
                                    Горизонталь буенча.
1. Агачтан  яки металлдан ясалган зур савыт (мичкә)
3.Эш коралы(көрәк)
 4.Җиләк-җимеш яки яшелчә үстерә торган урын(бакча)
 Вертикаль  буенча:Бөтеннең дүрттән бер өлеше (чирек)

 У.Сүзтезмәләр төзик
Б.Безнең мичкә

У.Хәзер карточкаларда аергыч нинди сүз төркеме белән белдерелгәнен күрсәтик

Б.

У.Көрәк сүзе белән сүзтезмә төзик

Б.Кечкенә көрәк.

У.Кечкенә нинди сүз төркеме?

Б.

У.Бакча сүзе белән нинди сүзтезмә төзергә була?

Б.Матур бакча...
У.Чирек белән?

Б.Дүртенче чирек.

У.Аергыч нинди сүз төркеме белән белдерелгән?

Б.

У.Икенче кроссворд

                                    Горизонталь буенча

3.Йорт-җир җиһазы(өстәл)
Вертикаль буенча

1.Әйберләрнең янганнан калган тузаны(көл)

2.Ел фасылы (көз)

4.Үсеп утырган агачның өстен кисеп алганнан соң калган өлеше(төп)

У.Хәзер мөстәкыйль эш эшләп алырбыз. Мин сезнең һәрберегезгә карточ-калар таратам.Алар төрле авырлыкта. Һәркем үзе теләгәнен сайлап алсын.(яшел, сары, кызыл төсләрдә). Аңа бер җөмлә язылган. Шушы җөмләләрне җөмлә кисәкләре ягыннан тикшерергә. Аергычларның нинди сүз төркеме белән белдерелгәнен ачыкларга.
№1Табигать тирә-якка ямь бирүче сандугачны көтә.

№2Иртә һәм кичен сандугачның моңы дәрт бирә.

№3Иптәшләре Фәритнең беркатлылыгыннан көлделәр.

№4Фәритнең моңа бер дә исе китмәде, чөнки ул иптәшләре алдында гаепсез иде.

№5Май ае-табигатьнең яшәргән, җырлы, ашкынулы вакыты.
№6Коңгырт чәчле, чем-кара күзле бу малай башта беркем белән дә сөйләшмәде.

№7Чуар тавык чеби чыгарырга утырган, ә Фәрит аңа көн саен яңа йомыркалар өсти барган.

№8Юллар һәм сукмаклар алсу, карасу, кызыл яфраклар белән түшәлә.

№9Соры болытлар арасыннан ара-тирә кояш карый.
У.Хәзер һәркем компьютер каршысына утырыр. 5 нче класс татар теле дискасын ачып,”Укытучысыз эш”кә керәбез.Синтаксис бүлеген ачабыз.

“Аергыч”ларга тукталырбыз. Тексттан төшеп калган сүзләр урынына аергыч-

ларна куеп язабыз. Ахырдан компьютер үзе сезне бәяләр. Бары “көндәлекне”

генә ачып карарсыз.(компьютерда эшлиләр)

У.Өй эшләре алыйк.”Дустым портреты” Күп нокталар урынына тиешле сүзләр куеп, җөмләләрне тулыландырып язарга. Язманы дәвам итәргә.(текст

тактага язылган)

 Минем    .... дустым ...... . Мин аны  ...... бирле беләм. Аның ....., ..... ,....... бу-
луы миңа ошый.

 Бирем:1.Күп нокталар урынына тиешле сүзләр куеп җөмләләрне тулыландырып язарга.

2.Язманы дәвам итәргә. Портретны сурәтләү өчен, нинди аергычлар кулланып була?

3.(теләгән укучыларга) Сүз төркемнәре ягыннан тикшерергә.

Үрнәк өчен бер мисал тәкъдим итәм.

   Минем иң якын дустым Миләүшә. Мин аны бала чагыннан бирле беләм. Аның тыйнак, ярдәмчел, өлкәннәргә игътибарлы булуы миңа ошый. Миләү-

шәнең күзләре чем-кара, кашлары кара, кыйгач. Кара чәчләре дулкынланып тора. Кечкенә генә борыны, чия төсле иреннәре дә, серле күзләре дә үзенә җәлеп итә. Елмайганда Миләүшәнең энҗе бөртеге төсле тешләре күренә. Бит 

уртасы да матур гына батып тора. Миләүшә үзе түгәрәк йөзле, зифа буйлы.

Тавышы да матур, чишмә чылтыравы кебек ягымлы. Ул һәрвакыт пөхтә киенә. Миләүшә кечкенәләрне дә бик ярата. Кечкенә эне –сеңелләренә һәр-вакытта да ярдәм итеп тора. Мин дустым белән горурланам. 

      Китап күргәзмәсе:

У.Сезнең алдыгызда төрле язучыларның китаплары. Китап исемнәренә игъ-

тибар иткәнсездер инде. Аларның һәрберсендә аергычлар бар. Мәсәлән :

“Тапшырылмаган хатлар”

У.Аергыч кайсы сүз төркеме белән белдерелгән?

Б. Сыйфат фигыль белән белдерелгән?

  Туфан Миңнуллинның “Моңлы бер җыр”, Хәсән Сәрьянның “Нокталы өтер”, Азат Вергазовның “Без сезнең балалар”, Рафаэль Төхфәтуллинның

“Кичке бакча”, Мөхәммәт Мәһдиевнең “Торналар төшкән җирдә”, Муса Җәлилнең “Кечкенә дусларга”, Тәүфыйк Әйдинең “Яңа уен”китапларын күрсәтү һәм аергычларны табу, нинди сүз төркеме белән белдерелгәнен әйтү.

  Дәрескә йомгак ясау. Билгеләр кую. 
